
58 Da Bettlrichta.

24. Da Bettlrichta.
Sehgts'n gehn dort bo dä Kirn?
Föst und sichä is sein Tritt,
Wiar a sunst als Grenadiera
Gangä is ön Reih und Glied.

Um koan Aigamentl^) bricht a

Vo sein graoßn Schritt nöt a,
Dös is unsa Bettlrichta
Mit sein' Sprichwoart: „Halt, wer da?"

Bettlrichtä? Rix für unguat,
Gmeindedeana hoaßns iatzt,
Wann da Ram a nix dran tuat,
Glei wa da Respekt vokürzt.

Ja, von „Sturm", so hoaßt da Deana,
Der schan siemzgö gen bal hat,
Kunnt so mancha Iunga lerna,
Wia ma d' Pflicht tuat fruah und spat.

Drinn ön Wölschland is er gstandn
Bon Radetzky seina Schar,
Racha bo dö Hoftrabantu
Treu und redlö vierzehn Jahr.

Hat a Schlachtn häuftö mitgmacht
Und bal nach ä kürzn Zeit
Hat er^s schan zon Kaparal bracht
Durch sein graoßö Tapferkeit.

„Sturm", hat damals gsagt da Hauptmann
Bor da Front ön offna Feld,
„Dö zwoa Stern trägst du vo heunt an,
Sturm, du bist a brava Held."

Hoamgkehrt, hat er fleißö gerackert,
^s Tagwer tan als wiar a Knecht,
Fuada gschnittn, gmaht und geackert

Und oft Span gmacht ganzö Rächt.

y soviel wie Quentchen.

